
  

 

ባልዕ ዓራት (ሲማክስ ሌክተላሪየስ) ኣብ ዙሪያ ዓለም ኣዝዩ ተስፋሕፊሑ እዩ ዘሎ። መብዛሕቲኡ ጊዜ ባልጃ፣ 

ዓራትን ኣቑሑት ገዛን ብምውራር ይዝርጋሕ። ኣብ እዋን ለይቲ ናይ ሰባትን እንስሳታትን ደም ይመጥጥ። ኣብ 

እዋን መዓልቲ ድማ ጽልም ዝበለ ነቓሕ ኣብ ዘለዎም ኣቝሑት ገዛ ወይከኣ ኣብ ውሽጢ ምሹግ መቓን ወይከኣ 

ኣብ ትሕቲ ፍርናሽ ይሕባእ። ባልዕ ዓራት ምስ ጕድለት ጽርየት ዝራኸብ ነገር የብሉን፤ ማንም ሰብ ክለከፍ ይኽእል 

እዩ። ወራር ኣብ ዘጋጥመሉ እዋን፣ ኪኢላ ቝጽጽር ባልዕ ጥራይ እዩ ክሕግዝ ዝኽእል።

ተርእዮ 
 

– እቶም ዓበይቲ ዝበሃሉ ካብ 4 ክሳብ 6 ሚሜ ንውሓት ዘለዎምን 

ጸፊሕን እንትዀኑ፣ በሊዖም ክጽግቡ ከለዉ ድማ ዳርጋ 10 ሚሜ 

ንውሓት ይህልዎም፣ ሕብሮም ከኣ ቐይሕ ቡናዊ እዩ።  

– እቶም ኣናእሽቶ ዝበሃሉ ባልዕ ዓራት ድቕቕ ዝበሉን ብርህ ዝበለ 

ሕብሪ ዘለዎምን እዮም። 

 

 
እቶም ደም ዝምገቡ ዓበይቲ ባልዕ ዓራት። ስእሊ፦ ከተማ Zurich, Environmental and 

Health Protectio 

እንታይነትን ባህሪታትን 

– ብፍላይ ኣብ እዋን ለይቲ፣ ካብ ሰባትን እንስሳታትን ደም ይመጥጥ።  

– ኣብ እዋን መዓልቲ ድማ ጽልም ዝበለ ነቓሕ ኣብ ዘለዎ ዓራትን 

ኣቝሑት ገዛን ከምኡ'ውን ኣብ ክፍልታት ይሕባእ።  

– ንኣብነት ብመንጸጊ ሓሸራ ክትቈጻጸሮ እንተፈቲንካ፣ ካብ ሓደ 

ኣፓርትመንት ናብ'ቲ ካልእ ኣፓርትመንት ክንቀሳቐስ ይኽእል። 

– እታ ኣንስተይቲ ክሳብ 500 ዝዀን እንቋቈሖ ትወልድ። 

– ንነዊሕ ግዜ ቍሪ ክትጻወርን ክሳብ 6 ኣዋርሕ ክትጸውምን እትኽእል 

እያ። 

– ንኣስታት 1 ዓመት ዝዀን ብህይወት ትጸንሕ። 

ጕድኣት 

– ኣብ እዋን ለይቲ ኣብ ቅሉዕ ቦታታት (ክሳድ፣ ገጽ፣ ኣእዳው፣ ዓካሪቶ፣ 

ወዘተ) ይናኸስ። 

– መብዛሕቲኡ ግዜ ከም ግብረ-መልሲ ዜሳሒ ቈርበት ዝረአ ኣብ 

ውሽጢ ዝተወሰና ሰዓታት ወይከኣ መዓልትታት ድሕሪ'ቲ መንከስቲ 

እዩ። 

– ኣስታት 20% እቲ ዝዀን በዝሒ ህዝቢ ንመንከስቲ ባልዕ ዓራት ናይ 

ቈርበት ግብረ-መልሲ የብሉን እዩ። 

ባልዕ ዓራት ኣመሓላላፊ ሕማማት ምዃኑ ክሳብ ሕዚ ዝፍለጥ ነገር 

የለን።

 

                                     ዑደት ህይወት ባልዕ ዓራት።  ስእሊ፦ ፋውንዴሽን ባልዕ ዓራት 

ቝጽጽር 

– ባልዕ ዓራት ብትኽክል ክርከብ ከሎ ጥራይ ትቘጻጸሩዎ። 

– መንጸጊ ሓሸራ ተጠቒምኩም ብዓርስኹም ክትቈጻጸሩዎ 

ኣይትፈትኑ፣ ከምኡ ምግባር ነቶም ባልዕ ዓራት ክሃድሙን 

ኣብ መላእ እቲ ኣፓርትመንት ወይ ገዛ ክዝርጋሑ ይገብሮም 

እዩ። 

– ናይ ስዊስ ፌደራላዊ ምስክር ወረቐት ዘለዎ ኪኢላ ቝጽጽር ባልዕ 

ጥራይ እዩ ዝቈጻጸሮ። 

– እቲ ዕላማ ክዀን ዘለዎ መሊእኻ ምደምሳስ እዩ። 

– መብዛሕቲኡ እዋን፣ ነዚ ንምግባር ካብ ናይ ሓደ እዋን ፈውሰ-ሓሸራ 

ንላዕሊ ምግባር ዝሓትት እዩ። መማረጺታት፦ ናይ ሙቐት ወይ 

ዛሕሊ ፈውሲ፣ ሓመድ ሲሊከይት፣ ሃፋ። 

– ነቲ ፈውሲ ምግባር መሊሱ ንኸይመጽእ ዝከላኸል ኣይኰነን። 

ምክልኻል 

– ኣብ ጥቕሚ ዝወዓሉ ዓራታትን ኣቑሑት ገዛን ካብ ባልዕ ዓራት፣ 

ኵስሒን ኣሰር ደምን ናጻ ምዃኖም ኣረጋግጹ። 

– ኣብ ጥቕሚ ዝወዓሉ መጋዓዚ ሳንዱቓት'ውን ብባልዕ ዓራት 

ዝተወረሩ ክዀኑ ይኽእሉ። 

– ካልእ ሰብ ተኸዲንዎም ዝነበሩ ክዳውንቲ ብ60°C ሕጸቡዎም 

ወይከኣ ኣብ ውሽጢ መንቀጺ ገይርኩም ብ45°C ሓክሙዎም። 

– ባልዕ ዓራት ብዝምልከት፣ ናብ ጐረባብቲ ከይኸድ ንምክልኻል ኣብ 

ጥቓ መናድቕ ደረጃ፣ መኽዘን ወይከኣ ኣብ ዋልድቢት ኣቝሑት ገዛ 

ኣይተቐምጡ። 

– ገለ ኣቝሑት ገዛ እትድርብዩዎም እንተደኣ ዀይኖም፣ 

ብኽብረትኩም  ብባልዕ ዓራት ዝተወረረ ዝብል ንጹር ጽሑፍ 

ግበሩሎም ወይከኣ ካልኦት ሰባት ነቶም ኣቝሑት ገዛ ምስ'ቲ ባልዕ 

ዓራት ናብ ገዛኦም ከይወስዱዎም ምእንቲ ኣብ ረብሓ ከም 

ዘይውዕሉ ግበሩዎም። 

– ናብ ዘመድ ወይከኣ መሓዙት እትገይሹ እንተደኣ ዀይንኩም፣ 

ኣብ ባልጃኹም ባልዕ ዓራት ዘይምህላዉ ኣረጋግጹ። 

– ናብ ናይ ሆቴል ክፍሊ ወይከኣ ኣፓርትመንት ክትኣትዉ ከለኹም፣ 

ብሓያል ላምባዲና ገይርኩም ኣብ'ቲ መቓን ዓራት ከምኡ'ውን 

ምሹግ መቓን ብህይወት ዘለዉ ባልዕ ዓራት ወይከኣ ኵስሒ (ኣብ'ቲ 

ጥቓ ዝርከብ ዓምዲ ዘሎ ስእሊ ረኣዩዎ) ኣልሹ። 

ወራር ባልዕ ዓራት ብኸመይ ተለልዩዎ? 

– ኣብ እዋን መዓልቲ፣ ኣብ መቓን ዓራትን ጥቓ'ቲ ዓራት ኣብ ዝርከቡ 

ነቓሓትን እዩ ዝሕባእ።  

– ኣሰር ናይ ኵስሒ፣ ኣናእሽቶ ጸሊም ነጥብታት (ኣብ'ቲ ጥቓ ዝርከብ 

ዓምዲ ዘሎ ስእሊ ረኣዩዎ) ወይከኣ ኣሰር ደም ኣብ'ቲ ዓለባ ዓራት 

ይረአ። 

– ነቲ ገዛ ባልዕ ዓራት ብዘጫንዉ ኣኽላብ ገይርካ ምእላሽ ብዝበለጸ 

ስሉጥን ርሑስን ፈውሲታት ከዀን ይኽእል። 

ናይ ሆቴል ክፍሊ ብባልዕ ዓራት ኣብ ዝውረረሉ እዋን 

እንታይ ይግበር? 

– ብኽብረትኩም ነቶም ኣመሓደርቲ ሆቴል ሓብሩዎም። 

– ካልእ ክፍሊ ክወሃበኩም ሕተቱ፣ ቐጺሉ ዘሎ ክፍሊ እንተዘይኸውን 

ድማ ይምረጽ። 

– ነቲ ባልጃ ካብ'ቲ ዓራት ብደምቢ ገይርኩም ኣርሕቑዎ'ሞ ኩሉ 

ሻርኔራኡ እጸዉዎ። 

 

 

  
ኵስሒ ባልዕ ዓራት ኣብ መሽግታት ምሒር ዝተወረረ ዓራት።  

ስእሊ፦ ከተማ Zurich, Environmental and Health Protection 

ብባልዕ ዓራት ኣብ ዝተወረረ ክፍሊ ድሕሪ ምሕዳር 
እንታይ ይግበር? 

– ኣብ'ቲ ሰገነት ኰይንኩም ባልጃኹም ምኽፋት። 

– ብኡንብኡ ምሕጻብ ዘይከኣል እንተዀይኑ፣ ዝሕጸብ ክዳውንቲኹም 

ብስጡም ክዕሸግ ኣብ ዝኽእል ናይ ጐሓፍ ሳንጣታት ግበሩዎ። 

–  ብህጹጽ ብ60°C ን30 ደቓይቕ ወይከኣ ንክልተ ግዜ ኣከታቲልኩም 

ብ40°C ሕጸቡዎ።  

– ን30 ደቓይቕ ብ45°C እንዳንከራረውኹም ኣንቅጹዎ።  

– ኣብ መዝሐሊ ብ-17°C ንሓያሎ መዓልቲታት ኣንብሩዎ። 

– ውሽጥን ደገን ናይ'ቶም ባዶ ሳንጣታት/ባልጃታት መንጸጊ ፈወሰ-ሻራ 

ንጸጉዎ፣ ካብኡ ድማ ኣብ መኽዘን ትሕቲ ምድሪ ወይከኣ ኣብ'ቲ 

ሰገነት ብደምቢ ኣየር ንኽረክብ ግበሩ። 

ሕጋዊ ኵነታት 

ምስ ሓደ ኩባንያ ውዕሊ ዝኣስር ማንም ሰብ ነቲ ወጻኢታት'ውን ክሽፍን 

ኣለዎ። እቲ ወናኒ ህንጻ ወይከኣ ሓላፊ ኣብ ጽቡቕ ኵነታት ዝርከብን ካብ 

ባልዕ ናጻ ዝዀነን ኣፓርትመንት ከካሪ ኣለዎ (ብተወሳኺ'ውን ሕጋዊ 

ግዴታታት ስዊዝ፣ ብፍላይ ድማ ብመሰረት ሕጊ ክራይን "ሕጊ ሓፈሻዊን 

ዘቤታውን ጽርየት" ናይ'ቲ ኣውራጃን ረኣዩ)። ናብ ኣፓርትመንት ኣብ 

እትኣትዉሉ እዋን ባልዕ እንተረኺብኩም፣ እቲ ዝተኻረየ ንብረት ጕድለት 

ከም ዘለዎ ትገይሩ ይቝጸር። እቲ ኣካራዪ ነዚ ጕድለት'ዚ ፍታሕ ናይ ምሃብ 

ሓላፍነት ኣለዎ። እቶም ወጻኢታት ብቐሊሉ ናብ'ቶም ተኻረይቲ 

ክመሓላለፉ ኣይኽእሉን።  ናይ ሕጋዊ ግዴታታት ዓንቀጻት 256፣ 257f፣ 

g፣ h፣ 258 ከምኡ'ውን 259 ሕጋዊ ኵነታት መንበሪታት ዝቈጻጸሩ'ዮም። 

ክንሕግዘኩም ንኽእል 

ደውሉልና ወይከኣ ነቶም ሓሸራታት ክነለልዮም ምእንቲ፣ ልኣኹልና 

ወይከኣ ሒዝኩምልና ምጽኡ። ኣገልግሎት ምኽርና ብዘይ ክፍሊትን 

ንነበርቲ ከተማ Zurich ጥራይን ዝወሃብ እዩ። ብስልኪ እንርከበሉ ናይ 

ስራሕ ሰዓት፣ ካብ ሰኑይ ክሳብ ዓርቢ፣ ድሕሪ ፋዱስ ካብ 1:30 ክሳብ 

2:30 እዩ።  

ከተማ Zurich 

ሓለዋ ከባቢን ጥዕናን (Environmental and Health Protection, UGZ) 

ክፍሊ ምክልኻል ባልዕ (Department of Pest Prevention) 

Eggbühlstrasse 23 

8050 Zurich 

ተሌፎን +41 44 412 28 38 

ugz-schaedlingspraevention@zuerich.ch 

stadt-zuerich.ch/schaedlingspraevention 

mailto:ugz-schaedlingspraevention@zuerich.ch
https://www.stadt-zuerich.ch/schaedlingspraevention

